ԱՄՓՈՓԱԹԵՐԹ
              ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	23 նոյեմբեր 2021թ.

	
	 N 01/8-2/18958-2021

	 
ՀՀ ֆինանսների նախարարությունը քննարկել է  Ձեր 10.11.2021թ․N 01/01.1/6131-2021 գրությամբ ներկայացված «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է, հետևյալը.

Նախագծի 1-ին կետով առաջարկվում է որպես նվիրատվություն Հայաստանի Հանրապետությանը ընդունել Լեհաստանի Հանրապետության «Շիբիցկի» ընկերության կողմից հանձնված «MAGIRUS-DEUTZ» մակնիշի տրանսպորտային միջոցը և ամրացնել ՀՀ արտակարգ իրավիճակների նախարարությանը:
Միաժամանակ Նախագծին կից ներկայացված հիմնավորման համաձայն՝ Նախագիծը չի բխում Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագրից, ոլորտային և/կամ այլ ռազմավարություններից:
Այդ կապակցությամբ հայտնում ենք,  որ ցանկացած գործողություն պետք է այս կամ այն կերպ նպաստի ՀՀ կառավարության ծրագրով և գործող այլ ռազմավարական փաստաթղթերով սահմանված ՀՀ կառավարության քաղաքականության նպատակներից և թիրախներից՝ ապահովելով կապը արդյունքային ցուցանիշի հետ: Այլապես անհասկանալի է, թե ինչու է կառավարությունը իրականացնում գործողություններ որոնք չեն բխում ռազմավարական առաջնահերթություններից, ուստի առաջարկում ենք ձևակերպել այն:

	Ընդունվել է

 Նախագծում կատարվել է համապատասխան փոփոխություն:
 

	2. Պետական գույքի կառավարման կոմիտե
	   17 նոյեմբեր 2021թ.

	
	N 02/11.5/8260-2021

	Ի պատասխան Ձեր գրության՝ «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. Անհրաժեշտ է Նախագծի 2-րդ կետը վերանայել, քանի որ «սույն որոշումն ուժի մեջ մտնելուց հետո» բառերը կրկնվում են։

2.  Հաշվի առնելով, որ Նախագծի 1-ին կետում նշված գույքը նվիրվում է Հայաստանի Հանրապետությանը՝ Նախագծի 2-րդ կետում «կարգով» բառից հետո անհրաժեշտ է լրացնել «Հայաստանի Հանրապետության անունից» բառերը։ Միաժամանակ տվյալ կետի բովանդակությունից պարզ չէ, թե Հայաստանի Հանրապետության արտակարգ իրավիճակների նախարարության և ում միջև է կնքվելու նվիրատվության պայմանագիրը, ուստի նշված բացթողումը հստակեցման կարիք ունի։ 


	Ընդունվել է

 Նախագծում կատարվել է համապատասխան փոփոխություն:


